
 

 

Abraham, Isak hte Yaku a Kărai Kăsang 

(Friday – First Morning Session) 

Message Four 

Isak hpe nawg jau ai lam hte si ai wa hpe asak jaw ai 

 Kărai Kăsang hpe hkrum kădup hkamsha lam 

Htina chyum daw – Nin 22:1-18, Heb 11:17-19, Rom 4:17 

I. Kărai Kăsang gaw Abraham a kăsha shingtai Isak hpe wan nat hkungga nawng na mătu tsun let, 

chyam dinglik wu ai – Nin 22:1-2.  

A. Bera-sheba hta nga ai asak hkrung lam gaw, Kărai Kăsang hpang nawg jau ai, wan nat hkungga (Isak) 

hpe, byin pru shăngun ai. 

1. Isak a sak hkrung lam npawt mădung gaw, Mădu a myit dik lam a mătu, shi hpe Kărai hpang, 

wan nat hkungga byin pru shăngun wu ai – kăji 2, 7-9.  

a. Wan nat hkungga hpe Hebre ga si lăchyum gaw, “lăhta de lung mat ai” ngu nna, Kărai hpang 

de lung mat ai lăma ma rai nga ai – Jaw 1:3, mătsing 1. 

b. Wan nat hkungga gaw, Hkristu gaw măsha a mătu, măra kaw na hkrang shaw la ai hpe, 

mădung hku na, shingdaw lam nre ai sha, Mădu a sak hkrung lam gaw, Kărai Kăsang a mătu 

tsep kawp rai nga ai hte, Mădu a sak hkrung lam gaw Kărai a măsha ni, dai zawn sak hkrung 

shăngun ai hpe mung shingdaw nga ai – kăji 9, Yhn 5:19, 30, 6:38, 8:29, 14:24, 2Ko 5:15, 

Gal 2:19-20.  

c. Wan nat hkungga gaw, Kărai Kăsang a mălu măsha rai nna, dai gaw Kărai Kăsang hpe kăbu 

găra shăngun na hte myit dik shăngun na mătu rai nga ai – Bhk 28:2.  

2. Tengman ai hpung asak hkrung lam gaw, wan nat hkungga ni hpe gălaw shăpraw nga ai – Jaw 

1:1-2, Rom 12:1-2.  

a. Bera-sheba hta asak hkrung ai lam, kăba wa ai lam, Yehowa a mingning sang El-O-Lam hpe, 

shăga ai lam yawng gaw, wan nat hkungga hpe gălaw shăpraw na mătu, rai nga ai – Nin 

21:33, 22:1-2.  

b. Anhtē Hpung asak hkrung lam hta grau na nga măgang, dai gaw anhtē hpe, Bera-sheba kaw 

na, Amori bum de, grau na shăga woi măgang rai nga ai. 

B. Abraham zawn, anhtē mung Mădu jaw ya ai lam hpe Kărai Kăsang hpang de, bai nhtang nawng jau 

ya ai lam hpe shărin la chyē ra ai – kăji 1-18, Rom 11:36.  

1. Isak hte seng ai lam yawng gaw, Kărai Kăsang a, Kărai Kăsang a mărang e rai nna, Kărai Kăsang 

gaw Isak hpe wan nat hkungga hku, Mădu hpang nawng jau ya na mătu, tsun wu ai – Nin 22:1-

2.  

2. Ga sădi a nli tum re ai Hkristu a shingdaw lam rai nga ai Isak hpe, Kărai Kăsang gaw Abraham 

hpe jaw ya timung (Gal 3:16), Kărai Kăsang gaw Abraham hpang jaw ya ai hpe, Kărai hpang bai 

ap ya na mătu, Abraham hpe hpyi shawn wu ai. Ndai lam gaw, Abraham a mătu chyam dinglik 

hkrum ai lam rai nga ai – Nin 22:1, Heb 11:17.  

3. Ndai shăra hta, Kărai Kăsang yaw mătsing a npawt măsa lam hpe mu lu nna – anhtē hpang Kărai 

Kăsang jaw ya ai lam yawng, anhtē kăta de, anhtē kaw na, Mădu byin pru shăngun ai lam shăgu 

hpe, Mădu hpang bai nawng jau ra ai. Dai zawn, anhtē gaw hpa lam hpe mung jum tek ai lam 

nnga ai. Kărai Kăsang jaw wu ai lam ni hpe mung, jum da ai lam nnga ai sha, Mădu hta sha shănu 

măchyu ai lam, măkam hte asak hkrung lu na rai nga ai.  

4. Kărai Kăsang kaw na tsaw dik htum ai hpyi shawn lam gaw, anhtē hpang Mădu ap ya ai hpe, 

Mădu hpang de bai nhtang ap ya ai lam rai nga ai.  

II. Nin 22:1-18 hta, Abraham gaw, măkam măsham hpe mădat măra ai lam, anhtē mu lu ai – Heb 

11:17-19.  

A. Abraham gaw, shi sawn shădu ai lam hte hpa lam hpe mung gălaw hpang ai lam nnga ai.  



 

 

B. Abraham kăta de bang ya ai măkam măsham gaw, Ziun bum a kăga ming rai nga ai Moria bum de, 

sa ya nna, Isak hpe wan nat hkungga hku nawng jau shăngun lu ai – Nin 22:1-2, 2 Hk 3:1.  

III. Abraham gaw, Isak hpe nawng jau ai shăra hpe Yehowa Yira ngu shăming wu ai – Nin 22:14.  

A. Moria ngu gaw “Yar a shingran” ngu nna, dai gaw Yehowa a shingran rai nga ai, Moria bum hta, 

Abraham gaw Kărai Kăsang hpe mu nna, Kărai Kăsang gaw shi hpe mu wu ai – kăji 2.  

B. Daw kăji 14 hpe, “Yehowa a bum ntsa hta mădi shădaw ya na re ai” snr “Yehowa a bum ntsa hta, 

Mădu hpe mu lu na rai nga ai” ngu ga găle mai nga ai.  

1. Moria bum ntsa hta, Abraham gaw, Kărai Kăsang a mădi shădaw ya lam hpe hkrum kădup 

hkamsha nna, dan leng ai shingran hpe hkap la lu ai.  

2. Kărai Kăsang a mădi shădaw ya lam gaw, shingran hte rau nga nna, anhtē gaw Kărai Kăsang a 

mădi shădaw ya lam hpe, kăbu găra shăgu, Kărai Kăsang hpe mu ai lam hte Kărai Kăsang mung 

anhtē hpe mu nga ai lam ngu ai shingran hpe lu la na rai nga ai.  

C. Dai ni Kărai Kăsang a mădi shădaw ya lam gaw, dan leng ai shingran hte rau, anhtē hta, hpring hkra 

mădi shădaw hkrum ai shăra, Hpung asak hkrung lam hta rai nga ai.  

D. Mădu Kărai bai lu la lam hta anhtē gaw, Moria bum de hkrun lam hkawm nga ai, anhtē a Isak hpe 

nawng jau nna, Kărai Kăsang a mădi shădaw ya lam hpe kăbu găra let, dinghkren mu ai shingran hpe 

lu la ga ai.  

IV. Isak gaw wan nat hkungga nawng hkrum ai hpang, shi gaw Kărai Kăsang a yaw shăda lam hpe 

hpring tsup shăngun na mătu, hkrungrawt ai lam hta bai wa wu ai – kăji 16-18, Heb 11:17-19, Rom 

4:17.  

A. Isak hpe bai lu la ai lam hta, Abraham gaw Kărai Kăsang hpe si ai wa hpe asak jaw ai Mădu – 

hkrungrawt ai Kărai Kăsang hku kamsham let hkrum kădup hkamsha wu ai – Heb 11:17-19, Rom 

4:17, 2Ko 1:9.  

B. Isak gaw, hkrungrawt ai lam hta bai wa ai shăloi, shi gaw rudi seng ai Isak nrai sai sha, hkrungrawt 

wa sai Isak byin wa ai.  

C. Isak gaw hkungga nawng hkrum ngut ai hpang, hkrungrawt ai lam hta Abraham hpang de bai wa nna, 

shăman chyēju byin wa ai – Nin 22:16-18.  

D. Anhtē asak hkrung lam hta yawng măyawng gaw, hkrungrawt ai Kărai Kăsang a mătu lam măhkrun 

nga wa na mătu, si ai lam a tsaw htum ai chyam dinglik ai lam hpe lai di ra ai – Yhn 11:25, 2Ko 1:9.  

E. Anhtē gaw Kărai Kăsang kaw na hkapla lu ai lam hpe Mădu hpang bai nawng jau ngut ai hpang, 

Mădu gaw dai hpe hkrungrawt ai lam hta, anhtē hpe bai jaw na rai nga ai – Heb 11:17-19.  

1. Kărai Kăsang kaw na anhtē lu la ai chyēju kumhpa, wēnyi seng ai shăman chyēju, măgam bungli 

hte awng dang ai lam yawng gaw, si ai lam hpe lai di nna, hkrungrawt ai hta, anhtē hpang de bai 

la sa ya hkrum na rai nga ai.  

2. Mădu kaw na hkapla lu mălu, si ai lam hpe lai di ai let Mădu hpang nawng jau yang, Mădu gaw 

dai hpe hkrungrawt ai lam hta anhtē hpang bai jaw na rai nga ai, dai gaw Mădu a yaw shăda lam 

hpe hpring tsup shăngun na mătu, shăman chyēju byin wa na rai nga ai – Nin 22:16-18.  

3. Kărai Kăsang a shăman chyēju gaw, hkrungrawt ai lam hta găloi mung du wa ai, anhtē a Isak hpe 

Kărai Kăsang hpe nawng jau ya yang, shi gaw hkrungrawt ai lam hta anhtē hpang bai ap ya 

hkrum let, dai gaw, anhtē hpe Kărai Kăsang a shăman chyēju npu hta nga nga shăngun ai.   

V. Isak gaw Abraham a mărang e, Kărai Kăsang hpang de nawng jau hkrum let dai gaw, Yerusalem 

măre ningnan byin wa na hta, law htam hkrum wu ai – kăji 16-18, Rom 8:29, Shr 21:2, 7.  

A. Yerusalem măre ningnan gaw, Abraham a nli – zaibru ni hte shăgan ni zawn- jăhtum hta ngut kre 

hpring tsup na rai nga ai – Nin 22:16-18, Rom 8:29, Shr 21:2, 7.  

1. Yerusalem măre ningnan hta, amyu baw sang shi lăhkawng a gawng mălai tai ai hta, zai bru ni 

rai nna, kăsa shi lăhkawng a gawng mălai tai ai hta shăgan ni rai nga ai – kăji 12, 14.  

2. Zai bru ni hte shăgan hku shingdaw da ai măsha amyu hpan lăhkawng gaw, Yerusalem măre 

ningnan hku, rau sha gawgap hkrum na rai nga ai.  

B. Nin 22 hta, npawt măsa lam hpe mu lu ai – Kărai Kăsang a chyēju kumhpa law htam lam nga na 

măhkrun gaw, anhtē hpangMădu ap ya ai lam hpe, Kărai Kăsang hpang bai nawng jau ya na mătu rai 

nga ai.  

1. Kărai Kăsang hpang nawng jau hkrum nna, hkrungrawt ai lam hta, bai wa ai kăsha shingtai Isak 

gaw, hti ndang ai shăgan ni hte zai pru ni byin wa ai.  

2. Anhtē a nli tum lăngai hpe Kărai Kăsang hpang nawng jau nna, Mădu a mărang e si na ahkang 

jaw ai rai yang, dai gaw anhtē hpang hkrungrawt ai lam hta bai du wa let, Kărai Kăsang a shăman 

chyēju npu hta, law htam wa na hpe, anhtē mu lu na rai nga ai – Yhn 12:24.  

VI. Kărai Kăsang lăta tawn ai shăra Moria bum gaw, jăhtum hta htingnu nga ai shăra hte kăja ai lămu 

ga ai kăang mădung, Ziun bum byin wa ai. Anhtē a wēnyi seng ai măhkrum mădup hta Moria bum 

gaw, jăhtum hta, Ziun bum byin wa ai – Nin 22:2, 14, 2Hk 3:1, Heb 11:17-19, 12:22-23, Shr 14:1-5.  

A. Abraham gaw Ziun bum ntsa hta, wan nat hkungga hku, Kărai Kăsang hpe shawng nnan nawku ai 

wa rai nit ai – kăji 1.  

B. Jăhtum hta Abraham kaw na yu hkrat wa ai Isarela amyu măsha ni gaw, Kărai Kăsang hpe nawku na 

hte, shanhtē a wan nat hkungga hpe, Mădu hpang de nawng jau na mătu, dai shăra hta lăning mi hta 

măsum lang sa ra na lam hpe, Kărai Kăsang mătsun da wu ai – Trj 16:16, Shk 132:13.  

C. Dai ni Abraham a wēnyi seng ai nli ni rai nga ai ga shăka ningnan a kamsham ai ni gaw, Ziun bum 

hta nga nga ai – Heb 12:22-23.  

D. Jăhtum hta anhtē yawng gaw Kărai Kăsang hpe nawku na mătu Yerusalem măre ningnan, htani htana 

Ziun bum ntsa hta, Abraham hte rau shang lawm lu na rai nga ai. Yerusalem măre ningnan ting gaw, 

Ziun, chyoi pra htum ai shăra, Kărai Kăsang nga ai shăra rai nga ai – Shr 14:1-5, 21:22.  

E. Kărai Kăsang a bai lu la lam gaw, Ziun – Yerusalem măre ningnan hta, ngut kre hpring tsup ai Hkristu 

a hkumhkrang hpe gawgap na mătu rai nga ai – 14:1, Ehp 4:16, Shr 21:2.  

 


